К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын комплекснӧй кадастрӧвӧй уджъяс нуӧдӧмкӧд йитчӧм ӧткымын юалӧм йылысь» Коми Республикаса Веськӧдлан котырлӧн 2015 во ода-кора тӧлысь 6 лунся 190 №-а шуӧмӧ
вежсьӧм пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын комплекснӧй кадастрӧвӧй уджъяс нуӧдӧмкӧд йитчӧм ӧткымын юалӧм йылысь» Коми Республикаса Веськӧдлан котырлӧн 2015 во ода-кора тӧлысь 6 лунся 190 №-а шуӧмӧ татшӧм вежсьӧм:
Комплекснӧй кадастрӧвӧй уджъяс вӧчигӧн му участокъяслӧн мудоръяслысь меститчанін сӧгласуйтан юалӧмъяс серти сёрнитчӧдан комиссиялысь типӧвӧй уджаланарт, мый вынсьӧдӧма шуӧмӧн (содтӧд), гижны содтӧд серти.
2. Тайӧ шуӧмыс вынсялӧ сійӧс официальнӧя публикуйтӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося йирым тӧлысь 9 лун
510 №
Коми Республикаса Веськӧдлан котырлӧн
2020 во йирым тӧлысь 9 лунся 510 №-а шуӧм дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2015 во ода-кора тӧлысь 6 лунся 190 №-а шуӧмӧн
(содтӧд)
Коми Республика мутасын комплекснӧй кадастрӧвӧй уджъяс вӧчигӧн 
му участокъяслӧн мудоръяслысь меститчанін сӧгласуйтӧм серти 
сёрнитчӧдан комиссиялӧн
ТИПӦВӦЙ УДЖАЛАНАРТ
1. Панас
1.1. Тайӧ Типӧвӧй уджаланартсӧ лӧсьӧдӧма Россия Федерацияса му кодекс, «Кадастрӧвӧй удж йылысь» Федеральнӧй оланпас серти (водзӧ – Кадастрӧвӧй удж йылысь оланпас) да урчитӧ Коми Республика мутасын комплекснӧй кадастрӧвӧй уджъяс вӧчигӧн му участокъяслӧн мудоръяслысь меститчанін сӧгласуйтӧм серти сёрнитчӧдан комиссияӧ (водзӧ – Сёрнитчӧдан комиссия) пырысьясӧс, сылысь уджмогъяссӧ да уджалан пӧрадоксӧ.
1.2. Сёрнитчӧдан комиссия аслас уджын подуласьӧ Россия Федерацияса Оланподув, федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс да Коми Республикаса мукӧд нормативнӧй инӧда акт, Коми Республикаын меставывса асвеськӧдлан органъяслӧн нормативнӧй инӧда актъяс, а сідзжӧ тайӧ Типӧвӧй уджаланарт вылӧ.
1.3. Сёрнитчӧдан комиссиялӧн уджалан могӧн лоӧ му участокъяслӧн, кутшӧмъяс лоӧны комплекснӧй кадастрӧвӧй уджъясса объектъясӧн да меститчӧны тайӧ уджъяссӧ вӧчан мутаслӧн мудоръясын, мудоръяслысь меститчанінсӧ оланпастэчаслӧн корӧмъяс серти сӧгласуйтӧм.
1.4. Сёрнитчӧдан комиссиясӧ котыртӧ Коми Республикаын кар кытшлӧн либӧ овмӧдчӧминлӧн меставывса асвеськӧдлан орган (водзӧ – кар кытшлӧн либӧ овмӧдчӧминлӧн меставывса асвеськӧдлан орган), кутшӧмъяслӧн мутасъясын вӧчӧны комплекснӧй кадастрӧвӧй уджъяс, либӧ Коми Республикаын муниципальнӧй районлӧн меставывса асвеськӧдлан орган (водзӧ – муниципальнӧй районлӧн меставывса асвеськӧдлан орган) сэк, кор комплекснӧй кадастрӧвӧй уджъясса объектъясыс меститчӧны сикткостса мутасын, комплекснӧй кадастрӧвӧй уджъяс вӧчӧм вылӧ контракт кырымалан лунсянь 20 уджалан лун чӧжӧн.
2. Сёрнитчӧдан комиссияӧ пырысьяс
2.1. Сёрнитчӧдан комиссияӧ пырысьясӧс вынсьӧдӧны кар кытшлӧн либӧ овмӧдчӧминлӧн меставывса асвеськӧдлан органлӧн, кутшӧмъяслӧн мутасъясын вӧчӧны комплекснӧй кадастрӧвӧй уджъяс, либӧ муниципальнӧй районлӧн меставывса асвеськӧдлан органлӧн сэк, кор комплекснӧй кадастрӧвӧй уджъясса объектъясыс меститчӧны сикткостса мутасын, тшӧктан актӧн.
2.2. Сёрнитчӧдан комиссияӧ пырӧны Сёрнитчӧдан комиссияӧн веськӧдлысь, веськӧдлысьӧс вежысь, секретар да Сёрнитчӧдан комиссияӧ пырысьяс.
2.3. Сёрнитчӧдан комиссияӧ пырысьясӧс да сыӧн веськӧдлысьӧс индӧны Кадастрӧвӧй удж йылысь оланпаслӧн 4210 статьяса 2 - 4 юкӧнъяс серти.
3. Сёрнитчӧдан комиссиялӧн уджмогъяс
3.1. Сёрнитчӧдан комиссиялӧн уджмогъясӧ пырӧны:
1) му участокъяс мудоръяслӧн меститчанін серти паныд видзӧдласъяссӧ колана йӧзлысь видлалӧм, кодъяс кутӧны киын орчча му участокъяс:
киын кутан инӧд серти (случайяс кындзи, кор канму либӧ муниципальнӧй эмбурӧ пырысь татшӧм орчча му участокъяссӧ сетӧма гражданалы олӧм чӧж наследуйтӧм вылӧ, пыр кежлӧ (кад урчиттӧг) вӧдитчӧм вылӧ либӧ юридическӧй кывкутысьяслы, кодъяс оз лоны канму либӧ муниципальнӧй учреждениеясӧн либӧ казённӧй предприятиеясӧн, пыр кежлӧ (кад урчиттӧг) вӧдитчӧм вылӧ);
олӧм чӧж наследуйтан инӧд серти;
пыр кежлӧ (кад урчиттӧг) вӧдитчан инӧд серти (случайяс кындзи, кор татшӧм орчча му участокъяссӧ сетӧма канму либӧ муниципальнӧй учреждениеяслы, казённӧй предприятиеяслы, канму власьт органъяслы либӧ меставывса асвеськӧдлан органъяслы пыр кежлӧ (кад урчиттӧг) вӧдитчӧм вылӧ);
кӧртымалан инӧд серти (сэк, кор татшӧм орчча му участокъясыс пырӧны канму либӧ муниципальнӧй эмбурӧ да лӧсялана кӧртымалан сёрнитчӧмсӧ кырымалӧма вит воысь дырджык кадколаст вылӧ);
2) му участокъяс мудоръяслӧн меститчанін серти тайӧ пунктса 1 пунктулын индӧм колана йӧзлысь паныд видзӧдласъяс видлалан бӧртасъяс йылысь, сы лыдын мутаслысь карта-план бала вежны ковтӧмлун йылысь сэк, кор татшӧм паныд видзӧдласъяс вылӧ подулыс абу, либӧ татшӧм паныд видзӧдласъяс серти комплекснӧй кадастрӧвӧй уджъяс вӧчысьӧн мутаслысь карта-план вежны коланлун йылысь Сёрнитчӧдан комиссиялысь кывкӧртӧд дасьтӧм;
3) комплекснӧй кадастрӧвӧй уджъяс вӧчигӧн му участокъяслӧн мудоръяслысь меститчанінсӧ сӧгласуйтан акт оформитӧм;
4) тайӧ пунктса 1 пунктулын индӧм колана йӧзлы му участокъяс мудоръяслӧн меститчанін йылысь му серти вензьӧмъяссӧ ёрд пӧрадокын разьны позянлунсӧ гӧгӧрвоӧдӧм.
3.2. Ассьыс уджмогъяссӧ збыльмӧдӧм могысь Сёрнитчӧдан комиссия вермӧ:
1) корны да босьтны Коми Республикаса олӧмӧ пӧртысь власьт органъяссянь, Коми Республикаын меставывса асвеськӧдлан органъяссянь да организацияяссянь Сёрнитчӧдан комиссиялӧн удж вылӧ колана документъяс да материалъяс;
2) кывзыны Сёрнитчӧдан комиссиялӧн заседаниеяс дырйи организацияясӧс, Коми Республикаса олӧмӧ пӧртысь власьт органъясӧс да Коми Республикаын муниципальнӧй юкӧнъяслӧн меставывса асвеськӧдлан органъясӧс петкӧдлысьяслысь, кодъяс пырӧны Сёрнитчӧдан комиссияӧ, комплекснӧй кадастрӧвӧй уджъяс вӧчан юалӧмъяс серти юӧр.
3.3. Сёрнитчӧдан комиссияӧн веськӧдлысь:
1) веськӧдлӧ Сёрнитчӧдан комиссияӧн да ӧтув юрнуӧдӧ Сёрнитчӧдан комиссиялӧн уджӧн;
2) индӧ Сёрнитчӧдан комиссиялысь заседание нуӧдан кадпас, кад да ин;
3) вынсьӧдӧ Сёрнитчӧдан комиссиялӧн заседаниелысь сёрнитанторсӧ;
4) котыртӧ да нуӧдӧ Сёрнитчӧдан комиссиялысь заседаниеяссӧ;
5) веськӧдлӧ Сёрнитчӧдан комиссиялӧн заседаниеяс дырйи;
6) петкӧдӧ гӧлӧсуйтӧм вылӧ видлалан юалӧмъяс серти вӧзйӧмъяссӧ, котыртӧ гӧлӧсуйтӧмсӧ да сёрнитчӧдан комиссияӧ пырысьяслысь гӧлӧсъяс арталӧмсӧ, урчитӧ налӧн гӧлӧсуйтӧмлысь бӧртасъяссӧ;
7) кырымалӧ Сёрнитчӧдан комиссия нимсянь ыстӧм запросъяс, шыӧдчӧмъяс да мукӧд документ;
8) збыльмӧдӧ Сёрнитчӧдан комиссиялысь уджсӧ колана ногӧн котыртӧм вылӧ мукӧд колана уджмог.
3.4. Сёрнитчӧдан комиссияӧн веськӧдлысьӧс вежысь збыльмӧдӧ торъя уджмогъяс Сёрнитчӧдан комиссияӧн веськӧдлысьлӧн тшӧктӧм серти, а сідзжӧ збыльмӧдӧ Сёрнитчӧдан комиссияӧн веськӧдлысьлысь уджмогъяссӧ сэк, кор сійӧ абу.
3.5. Сёрнитчӧдан комиссияса секретар:
1) юӧртӧ Сёрнитчӧдан комиссияӧ пырысьяслы Сёрнитчӧдан комиссиялысь заседание нуӧдан кадпас, ин да кад йылысь да Сёрнитчӧдан комиссиялӧн заседаниеса сёрнитанторйӧ пыртӧм юалӧмъяс йылысь сылӧн заседание лунӧдз куим уджалан лунысь оз сёрджык;
2) дасьтӧ Сёрнитчӧдан комиссиялӧн заседание кежлӧ материалъяс;
3) Сёрнитчӧдан комиссиялӧн уджаланарт серти тӧдмӧдӧ быд мортӧс мутаслӧн карта-план балаӧн, сы лыдын бумага вылын документӧн;
4) примитӧ Сёрнитчӧдан комиссияӧ сетӧм шыӧдчӧмъяссӧ, сы лыдын тайӧ юкӧдлӧн 3.1 пунктса 1 пунктулын индӧм колана йӧзлысь паныд видзӧдласъяссӧ;
5) нуӧдӧ Сёрнитчӧдан комиссиялысь делопроизводство, нуӧдӧ да лӧсьӧдӧ Сёрнитчӧдан комиссиялӧн заседаниеяслысь сёрнигижӧдъяс;
6) оформитӧ му участокъяс мудоръяслӧн меститчанін серти паныд видзӧдласъяс видлалан бӧртасъяс йылысь Сёрнитчӧдан комиссиялӧн кывкӧртӧдъяслысь балаяс;
7) оформитӧ Сёрнитчӧдан комиссия нимсянь ыстӧм запросъяс, шыӧдчӧмъяс да мукӧд документ;
8) тӧдмӧдӧ комплекснӧй кадастрӧвӧй уджъяс вӧчысьӧс да Сёрнитчӧдан комиссияӧ пырысьясӧс тайӧ юкӧдлӧн 3.1 пунктса 1 пунктулын индӧм колана йӧзлӧн му участокъяс мудоръяслӧн меститчанін серти гижӧм паныд видзӧдласъясӧн да на дорӧ содтӧм документъясӧн;
9) ыстӧ комплекснӧй кадастрӧвӧй уджъяс вӧчысьлы Сёрнитчӧдан комиссиялысь кывкӧртӧд, медым пыртны лӧсялана вежсьӧмъяс водзынджык вынсьӧдӧм документацияӧ да мутаслӧн карта-план балаӧ.
3.6. Сэк, кор Сёрнитчӧдан комиссиялӧн секретарыс абу, Сёрнитчӧдан комиссияӧн веськӧдлысь сетӧ сылысь уджмогъяссӧ Сёрнитчӧдан комиссияӧ мӧд пырысьлы.
3.7. Сёрнитчӧдан комиссияӧ пырысьяс:
1) вермӧны сёрнитны да пыртны вӧзйӧмъяс Сёрнитчӧдан комиссиялӧн заседаниеяс дырйи видлалан юалӧмъяс серти, сы лыдын Сёрнитчӧдан комиссиялӧн кывкӧртӧд балаясӧ стӧчмӧдӧмъяс пыртӧм либӧ найӧс бурмӧдӧм йылысь, юалӧм видлалӧмсӧ Сёрнитчӧдан комиссиялӧн мӧд заседаниеӧ вуджӧдӧм йылысь;
2) пырӧдчӧны гӧлӧсуйтӧмӧ Сёрнитчӧдан комиссиялӧн заседание дырйи став видлалан юалӧм серти;
3) быть кутчысьӧны этша йӧзлы вӧдитчыны позяна юӧр серти, кутшӧмӧс найӧ тӧдмалісны Сёрнитчӧдан комиссиялӧн уджӧ пырӧдчӧмкӧд йитӧдын, юӧрлӧн гусялунӧ.
4. Сёрнитчӧдан комиссиялӧн уджалан пӧрадок
4.1. Сёрнитчӧдан комиссиялысь удж заводитӧмсӧ индӧны Сёрнитчӧдан комиссиялысь заседание нуӧдӧм йылысь извещениеын.
4.2. Му участокъяслӧн мудоръяслысь меститчанін сӧгласуйтан юалӧмъяс серти Сёрнитчӧдан комиссиялысь заседание нуӧдӧм йылысь извещениесӧ, кытчӧ сы лыдын пыртӧма мутаслысь карта-план бала дасьтӧмсӧ помалӧм йылысь уведомление, комплекснӧй кадастрӧвӧй уджъяс закажитысь публикуйтӧ, йӧзӧдӧ да ыстӧ Кадастрӧвӧй удж йылысь оланпаслӧн 427 статьяӧн урчитӧм пӧрадокын, медым публикуйтны, йӧзӧдны да ыстыны комплекснӧй кадастрӧвӧй уджъяс вӧчны заводитӧм йылысь извещение, индӧм заседание нуӧдан лунӧдз дас вит уджалан лунысь оз сёрджык му участокъяслӧн мудоръяслысь меститчанін сӧгласуйтан юалӧмъяс серти Сёрнитчӧдан комиссиялысь заседание нуӧдӧм йылысь извещениелӧн ылӧса форма да сюрӧс серти, кутшӧмъясӧс урчитӧ кадастрӧвӧй йитӧдъяс юкӧнын нормативнӧй да инӧд боксянь ладмӧдан орган.
Комплекснӧй кадастрӧвӧй уджъяс закажитысь ыстӧ Сёрнитчӧдан комиссияӧ мутаслысь карта-план бала Сёрнитчӧдан комиссиялысь заседание нуӧдӧм йылысь тайӧ пунктса медводдза абзацын индӧм извещениеӧн.
4.3. Сёрнитчӧдан комиссиялӧн эм тырвыйӧ вын решитны юалӧмъяс сэк, кор сылӧн заседание вылын эмӧсь Сёрнитчӧдан комиссияӧ пырысьяс лыдысь джынсьыс унджыкыс.
4.4. Сёрнитчӧдан комиссия примитӧ видлалан юалӧмъяс серти помшуӧмъяс восьсӧн гӧлӧсуйтӧмӧн Сёрнитчӧдан комиссияӧ пырысьяслӧн, кодъяс эмӧсь заседание вылын, лыдысь унджык гӧлӧсӧн.
Сэк, кор гӧлӧс лыдыс ӧтмында, вынаӧн лоӧ Сёрнитчӧдан комиссиялӧн заседание вылын веськӧдлысьлӧн гӧлӧсыс.
4.5. Му участокъяслӧн, кутшӧмъяс лоӧны комплекснӧй кадастрӧвӧй уджъясса объектъясӧн да меститчӧны тайӧ уджъяссӧ вӧчан мутаслӧн мудоръясын, мудоръяслысь меститчанінсӧ сӧгласуйтӧм могысь заседание вылӧ тайӧ юкӧдса 4.2 пунктӧн урчитӧм пӧрадокын корӧны тайӧ Типӧвӧй уджаланартлӧн 3 юкӧдса 3.1 пунктлӧн 1 пунктулын индӧм колана йӧзӧс да комплекснӧй кадастрӧвӧй уджъяс вӧчысьӧс.
4.6. Му участокъяс мудоръяслысь меститчанін сӧгласуйтан юалӧм серти Сёрнитчӧдан комиссиялӧн заседание дырйи петкӧдлӧны мутаслысь карта-план бала, гӧгӧрвоӧдӧны комплекснӧй кадастрӧвӧй уджъяс вӧчан бӧртасъяссӧ, му участокъяслӧн мудоръяслысь меститчанін сӧгласуйтан пӧрадоксӧ да Сёрнитчӧдан комиссиялысь уджаланарт.
4.7. Сёрнитчӧдан комиссия уджлӧн бӧртасъяс серти Сёрнитчӧдан комиссиялысь заседание нуӧдан лунсянь вит уджалан лун чӧжӧн Сёрнитчӧдан комиссияса секретар лӧсьӧдӧ му участокъяслӧн мудоръяслысь меститчанін сӧгласуйтан юалӧм серти Сёрнитчӧдан комиссиялӧн заседаниелысь сёрнигижӧд, кутшӧмлысь формасӧ да сюрӧссӧ вынсьӧдӧ кадастрӧвӧй йитӧдъяс юкӧнын нормативнӧй да инӧд боксянь ладмӧдан орган, а сідзжӧ лӧсьӧдӧ му участокъяс мудоръяслӧн меститчанін серти паныд видзӧдласъяс видлалан бӧртасъяс йылысь Сёрнитчӧдан комиссиялысь кывкӧртӧд.
4.8. Комплекснӧй кадастрӧвӧй уджъяс вӧчигӧн мудоръяслысь меститчанінсӧ сӧгласуйтан актъяссӧ да тайӧ Типӧвӧй уджаланартлӧн 3 юкӧдса 3.1 пунктлӧн 1 пунктулын индӧм колана йӧзлысь паныд видзӧдласъяс видлалӧм йылысь Сёрнитчӧдан комиссиялысь кывкӧртӧдъяссӧ оформитӧ Сёрнитчӧдан комиссияса секретар Сёрнитчӧдан комиссиялысь заседание, кӧні видлалісны индӧм юалӧмъяссӧ, нуӧдан лунсянь вит уджалан лун чӧжӧн бумага вылын документъясӧн, кутшӧмъясӧс видзӧ Сёрнитчӧдан комиссия котыртысь орган.
4.9. Тайӧ Типӧвӧй уджаланартлӧн 3 юкӧдса 3.1 пунктлӧн 1 пунктулӧн урчитӧм паныд видзӧдласъяс сетан кадколаст колян лунсянь кызь уджалан лун чӧжӧн Сёрнитчӧдан комиссия ыстӧ комплекснӧй кадастрӧвӧй уджъяс закажитысьлы вынсьӧдӧм вылӧ мутаслысь карта-план бала бӧръя редакцияын, кутшӧмӧс оформитіс комплекснӧй кадастрӧвӧй уджъяс вӧчысь, да му участокъяслӧн мудоръяслысь меститчанін сӧгласуйтан юалӧм серти Сёрнитчӧдан комиссиялӧн заседаниелысь сійӧс вынсьӧдӧм вылӧ колана материалъяс.».
